
Za gimnazijalac 

Dragi gimnazijalci,dan po dan evo iza nas je 

još jedna nastavna godina. Po svemu što se 

dešavalo,možemo biti jako zadovoljni. Iza nas 

je sigurno još jedna uspiješna godina. 

Išli smo na ekskurzije,sajmove 

knjiga,posjećivali smo fabrike,obilježavali 

važne datume,izlete, bili humanitarci,takmičili 

se,veselili se,tugovali. Sve naše aktivnosti smo 

uspiješno relizovali. Možemo biti jako 

zadovoljni svim što smo uradili.  

I ove godine smo ulagali u našu 

biblioteku,nastavu,kabinete. Dobili smo 

mnogo donacija zahvaljujići našoj profesorici 

Maksudi Muratović- Smolo. Profesorica se 

svakodnevno trudila da nam obezbjedi nove 

naslove u biblioteci,printere,laptope,da nas 

obraduje novim radionicama,projektima i 

mnogim drugim aktivnostima. Iskoristit ću 

ovu priliku da se zahvalim našoj profesorici 

fizike Maksudi. 

Ove godine smo ispratili još jednu generaciju 

naših maturanata. Poželit ćemo im sreću u 

daljem 

školovanju.  

Dragi moji 

gimnazijalci,u 

ovom listu možete 

pronaći sve ono 

što je obilježilo 

ovo polugodište 

uživajte u čitanju i 

nastavimo da 

budemo još bolji.  

Srdačan pozdrav Direktorica  

Jasna Srabović 



N 
aši tekstovi nisu samo riječi na papiru – oni su 

poziv na razmišljanje, osmijeh, ponekad i akciju. 

Biti dio novinarske sekcije znači imati priliku da se 

iskažeš, da mijenjaš svijet – makar onaj školski. 

Ne tražimo savršene pisce, već radoznale ljude. 

Ako voliš da pitaš, da primjetiš ono što drugi ne vide, da spojiš 

riječi u priču – mjesto ti je s nama. 

Mi smo redakcija, ali i prijatelji, saradnici, ponekad i detektivi. 

Svakog ponedjelka smo se sastajali, smišljali teme, 

razmjenjivali  ideje i učili jedni od drugih. 

Naš školski list je naš glas – i tvoj, ako poželiš. 

Zato: čitaj nas, podrži nas, a možda nam se i pridruži. 

Jer svaka škola ima svoje priče – a mi smo ti koji ih pričamo. 

U 
 našoj školi mnogo se toga dešava – takmičenja, 

predstave, sportski uspjesi, zanimljivi ljudi i još 

zanimljivije priče. 

Ali da li sve to ostaje samo među četiri zida 

učionice? 

Tu na scenu stupamo mi – novinarska sekcija. 

Naš zadatak nije samo da pišemo tekstove, već da damo glas 

onima koji se ne čuju i osvijetlimo ono što često prolazi 

neprimjećeno. 

Svaka ideja, svaka misao, svaki talenat – zaslužuje da se vidi i 

pročita. 



Obilježen 

Nošenje ružičaste majice simbol je 

zajedništva i poruka da nasilju nema 

mjesta u školama i društvu. Svi 

možemo dati svoj doprinos – 

ljubaznošću, podrškom i time što ne 

okrećemo glavu kada vidimo 

nepravdu. Jer svijet bez nasilja 

počinje od nas. Važno je da svi 

prepoznamo znakove vršnjačkog 

nasilja i reagujemo na vrijeme, bilo 

da smo svjedoci ili žrtve. Samo 

zajedno možemo stvoriti sigurno i 

podržavajuće okruženje u kojem će 

se svi osjećati prihvaćeno i 

Dan ružičastih majica obilježava se 

posljednje srijede u februaru kao znak 

borbe protiv vršnjačkog nasilja. Nastao je 

u Kanadi kada su učenici obukli ružičaste 

majice u znak podrške dječaku koji je bio 

izložen nasilju jer je nosio ružičastu boju.  

Ovaj dan danas se obilježava širom svijeta 

kako bi se podigla svijest o važnosti 

međusobnog poštovanja i empatije. 



U svijetu koji se neprestano mijenja, 

upravljanje emocijama postaje 

ključna vještina za mentalno zdravlje i 

kvalitetan život. Svakodnevno se 

suočavamo s različitim izazovima – od 

stresa na poslu, preko međuljudskih 

odnosa, do osobnih nesigurnosti. No, 

ono što nas oblikuje nije samo ono 

što proživljavamo, već način na koji se 

nosimo s tim emocijama. Stručnjaci 

ističu da je prvi korak u upravljanju 

emocijama njihovo prepoznavanje i 

prihvaćanje. Nije rijetkost da ljudi 

potiskuju osjećaje, nadajući se da će 

nestati, no to često dovodi do još 

većeg pritiska. Gubitak, razočaranje, 

ljutnja – svi ti osjećaji, koliko god 

teški bili, mogu biti prilika za rast. Sve 

što izgubimo može nas nečemu 

naučiti, a svaka prepreka može postati 

odskočna daska za nešto novo. No, 

što kada se uhvatimo u zamku 

prošlosti? Analiziranje situacija koje 

su se već dogodile može biti korisno, 

ali ako se previše fokusiramo na ono 

što smo mogli učiniti drugačije, lako 

se možemo izgubiti u vlastitim 

mislima. Jesmo li tražili previše? 

Jesmo li previdjeli ono što je bilo 

očito? I dok se ta pitanja neprestano 

vrte u glavi, stvarnost nastavlja ići 

naprijed. Upravo je zato važno 

pronaći balans – učiti iz prošlosti, ali 

ne dopustiti da nas ona sputava. 

Upravljanje emocijama ne znači 

njihovo kontroliranje do te mjere da 

ih više ne osjećamo, već pronalaženje 

načina da ih izražavamo na zdrav i 

konstruktivan način. Razgovor s 

bliskim osobama, pisanje, umjetnost 

ili jednostavno trenutak tišine – sve 

su to alati koji mogu pomoći u 

procesu. Svaka emocija nosi određenu 

poruku, a na nama je da je 

razumijemo i iskoristimo za vlastiti 

razvoj. U svijetu u kojem se sve brzo 

mijenja, upravljanje emocijama 

postaje ključna vještina – ne da bismo 

ih potisnuli, već da bismo kroz njih 

naučili bolje razumjeti sebe i svijet 

Tema 



Takmičenja 

13.3.2025. godine, u JU 
Gimnazija Ismet Mujezinović 
Tuzla, održano je Kantonalno 
takmičenje iz njemačkog jezika. 
Našu školu su predstavljali 
Jasmina Aljić, Lejla Mujić, 
Sejdin Abdurahmanović, 
Belkisa Šljivić i Lamija Abazović. 
Mentorka učenicima je 
profesorica Almedina Aljić. 

Najbolji uspjeh ostvario je  

Sejdin Abdurahmanović koji je 

osvojio 5. mjesto, nivo B1, dok 

je učenica Jasmina Aljić osvojila 

7. mjesto, nivo B1. 



Obilježen 

Međunarodni dan rijeka se svake godine obilježava  14. 

marta i taj dan nas podsjeća na očuvanje rijeka i njihov 

značaj za prirodu i ljude. 

Grad Živinice je bogat rijekama koje neprestano protječu 

našom okolinom i ostavljaju neizbrisiv trag u našem 

sjećanju. 

Jedna od najdužih rijeka je Spreča koja  na našem području 

omogućava razvoj poljoprivrede, razvoj ribarstva i turizma. 

Svakako trebamo spomenuti i ostale dvije rijeke, to su 

Gostelja i Oskova. One svojim vijugavim tokom ostavljaju 

trag i zajedničkim snagama ulijevaju se u Spreču koja 

neprimjetno i tiho ulazi u ljepote našeg jezera Modrac. 

Nažalost, kao i većina rijeka u Bosni i Hercegovini, i naše 

rijeke su zagađene, kako od strane ljudske nemarnosti, tako 

i od industrijskog svijeta. 

Na nama je da se "probudimo", 

da čuvamo ovu ljepotu, da 

čuvamo okoliš, da uživamo u 

pogledu i trenucima koji prolaze. 

Probudimo svijest o svojoj okolini 

i budimo primjer ostalima. 



Poezija danas, 21. marta, slavi svoj dan. 
Odluka o proglašenju Svjetskog dana poezije 
usvojena je tijekom UNESCO-ovog 30. 
zasjedanja održanog u Parizu 1999. godine. 

Jedan od glavnih ciljeva Dana je podržati 
jezičnu raznolikost kroz pjesničko izražavanje i 
ponuditi priliku da se te raznolikosti čuju u 
njihovim zajednicama. 

Aktiv maternjeg i stranih jezika je danas 
obilježio Dan poezije sa učenicima, 
ljubiteljima poezije i pjesnicima naše škole. 
Učenici-pjesnici, Belkisa Šljivić, Ayla Mehić, 
Emina Fehrić, Emina Halilbašić i Ermin 
Ibrahimović su govorili o svom stvaranju, 
odnosu prema umjetnosti i motivaciji za 
pisanje te su čitali svoje pjesme. Prikazali su 
svu raznolikost koju nosi poezija, u temama, 
motivima i izričaju. 

Prisutne profesorice su se pridružile i 
pročitale pjesme po svom izboru. 

Nakon lijepog druženja zaključili smo da naša 

škola ima sreću da je pohađaju tako nadareni 

mladi ljudi. 

Obilježen 



Članovi Novinarske sekcije su 27.3.2025 u školskoj 

biblioteci razgovarali sa pobjednicom literarnog 

konkursa, na temu „I najtvrđe srce zaplače. Ili ja to kroz 

ovo svoje sva tuđa srca gledam“ Amnom Brčaninović . 

Razgovarali su o poeziji koju Amna piše i o njenoj ljubavi 

prema pisanoj riječi. Amna je podijelila svoje misli o 

tome kako poezija za nju predstavlja izlaz iz unutrašnjih 

dilema. Tokom razgovora istakla je da inspiraciju za 

svoje stihove često nalazi u svakodnevnim situacijama. 

Svi prisutni bili su očarani njenim talentom. 

Tema 



Svake godine 23. aprila obilježava se 

Svjetski dan engleskog jezika, dan koji je 

UNESCO ustanovio s ciljem promovisanja 

multikulturalnosti, jezičke raznolikosti i 

važnosti engleskog jezika kao jednog od šest 

službenih jezika Ujedinjenih nacija. 

Datum je simbolično odabran u čast rođenja 

Willijama Shakespearea – jednog od 

najpoznatijih pisaca i stvaralaca u istoriji 

engleskog jezika.  

Dan engleskog jezika obiljezile profesorice: 

Gordana Tadić 

Maida Bešić uz prisustvo pedagogice 

Mirjane Mišić-Krešić 

Zajedno sa ucenicima 

 

Obilježen 



Živinički heroj Nesib Malkić 

Oktobarsko lišće ispisivalo je još 
jednu stranicu 
krvave bosanskohercegovačke jeseni. 
Jedna od najtežih godina 
u milenijskom postojanju bosanske države. 

Te 1993. godine zlo svijeta se slilo u Bosnu, 
naručivalo obruče mržnje 
i opasalo jedan narod u želji da ga uguši, 
trag mu zatrne, zemlju mu porobi, dušu uzme. 
Smrt je ispisivala stranice pobjede. 

Čudo bosanskog otpora bili su ljudi, 
bosanski sinovi i kćeri, hrabri lavovi, 
na putu odbrane države i naroda. 
Bili su to sasvim obični ljudi sa čudesnim srcima, 
koji su više voljeli smrt na putu opstanka 
nego život u podaništvu. 

Njihov izbor je bila borba, 
borba do konačnog oslobođenja i pobjede. 
Svi su zaslužili historiju jer 
bez njih ne bi bilo ni Bosne. 

Neki su opet na poseban način 

obilježili otpor agresoru i ostali upamćeni heroji. 

Takav je bio Nesib Malkić. 

Alema Musić II1 

 

Tema 



Za mlade danas moda nije samo odjeća, 

već način izražavanja identiteta i 

stavova. Pod utjecajem društvenih 

mreža i globalnih trendova, stilovi se 

brzo mijenjaju, spajajući sportski, 

vintage i minimalistički izgled. Održivost 

postaje sve važnija – popularne su 

second-hand trgovine i lokalni dizajneri. 

Na ulicama dominiraju oversized 

komadi, retro detalji i jarke boje, dok 

individualnost postaje glavno modno 

pravilo. Moda među mladima jasno 

poručuje: autentičnost je u trendu. 

Zabavni dio 



The Last of Us Part II Remastered 

stigao je na PC i donosi jednu od 

najjačih priča u gamingu. Igra prati 

Ellie nekoliko godina nakon događaja 

iz prvog dijela, dok kreće na put koji je 

vodi kroz osvetu, gubitak i pitanja šta 

znači pravda. Sve djeluje lično – svaki 

sukob, svaki dijalog, svaka tišina. 

Likovi su napisani tako da ti uđu pod 

kožu, a priča te tjera da preispituješ ko 

je "dobar", a ko "loš". Gameplay 

kombinuje šunjanje i brutalnu akciju, a 

borbe često izgledaju haotično i sirovo 

– baš kako bi i bile u stvarnosti. Dodan 

je i „No Return“ mod, koji je kao mini 

preživljavanje i pravo je dobar 

dodatak kad poželiš pauzu od priče. 

Zabavni dio 



„Kao nastavnica fizike koja već šesnaest godina radi u 

gimnaziji i srednjim stručnim školama, smatram da se nešto 

hitno treba mijenjati u pristupu ovoj nauci u obrazovanju. 

Kvalitetna predavanja, savjeti stručnjaka sa seminara i 

konferencija, dodatna literatura i nove nastavne metode i 

inovacije ne mogu se adekvatno primijeniti u našim školama 

zbog programa koji je suhoparan i strog, pa su promjene 

gotovo nemoguće. 

Djeca iz osnovne škole dolaze u srednju sa sve manjim 

znanjem iz fizike, posebno onim koje mogu primijeniti u 

životnim situacijama. Učenici samo opisuju jedan prirodni 

događaj, nerealno očekuju da neko rješava njihove 

probleme u cjelini, čije su vrijednosti postavljene na 

pogrešan način – od petog razreda osnovne škole svi teže 

isključivo za ocjenom. 

Ono što bi djeca trebala dobiti od fizike jeste da se kod njih 

probudi znatiželja, zadovoljstvo i da prave oglede koji 

povezuju fiziku sa stvarnim životom. 

Moja temeljna ideja je da se u postojeću redovnu nastavu 

uvede što više ogleda, da se potiče znatiželja i radoznalost. 

Smatram da bi greška bilo ne uvesti čas fizike u osnovnoj i 

srednjoj školi. Neki čas eksperimentalne fizike, gdje će 

učenici imati dovoljno vremena da riješavaju probleme, 

postavljaju hipoteze i dolaze do zaključaka. 

Inače, fiziku bih uvrstila u nastavu već od prvog razreda 

osnovne škole. Djeca su u ranoj dobi znatiželjna, postavljaju 

pitanja i tako stvaraju temelje na kojima će punim 

kvalitetom moći graditi dalje znanje.“  

Stručne Teme 

Prof. Maksuda 

Muratović-Smolo 



U 
 prošloj školskoj godini učenici naše 

škole,  sekcija Prva pomoć, ostvarila 

je treće mjesto na Federalnom 

 takmičenju i time se plasirala na 

Državno takmičenje. Održano je 6.4.2025 godine 

u JU Prva osnovna škola Ilidža. Članovi sekcije su 

učenici: Ismir Muhić, Lamija Trumić, Almedina 

Vejzović, Hedija Noćajević i Kenan Imamović ,uz 

pratnju profesorice Alme Šahbegović. 

Takmičenja 

Specijalna nagrada za nase mlade poduzetnike 

na Finalu u predstavljanju biznis planova  



Uspješan nastup atletičara JU Gimnazija 

Živinice na Kantonalnom takmičenju. Prvo 

mjesto muški skok udalj Rijad Sinanović . 

Drugo mjesto bacanje kugle djevojke Šejla 

Imamović i treće mjesto štafeta 4x100 

metara muški: Rijad Sinanović, Vedad 

Srabović, Amin Pezić i Vedad Sinanović. 

Čestitke učenicima i mentorici Edini 

Hadžić 

Odjeljenje IIit2 sa profesoricom Eldinom 

Muljić se plasiralo na Kantonalno 

takmičenje iz Projekta građanin, sa 

temom: "Problem pasa lutalica u 

Živinicama". 

Ove godine se po prvi put u Tuzlanskom 

kantonu održava takmičenje iz Bosanskog 

jezika u skladu s time 7.4.2025. održano je 

školsko takmičenje gdje je prvo mjesto 

osvojila Hedija Noćajević, drugo Emina 

Fehrić i treće Lejla Mujić. Mentor 

učenicama je Alma šahbegović. 

Takmičenja 



19.04.2025 god. Održano je gradsko takmičenje 

iz pružanja prve pomoći. Naša ekipa je zauzela 

3. mjesto. Našu školu su predstavljali Nadina 

Meštrić, Dani Jagodić, Hamza Avdić, Ema 

Šuvalić, Aida Čerkezović i Edna Đozić. A 

kordinator ekipe je: prof. Sanela Šišić  

Takmičenja 



Dan planete Zemlje obilježava se svake godine 22. 

aprila. To je dan kada ljudi širom svijeta 

razmišljaju o važnosti očuvanja prirode. Na taj 

dan organizuju se razne akcije poput sadnje 

drveća, čišćenja parkova i reciklaže otpada. Cilj je 

da se poveća svijest o zaštiti okoliša i smanji 

zagađenje. Mnogi ljudi taj dan provode u prirodi, 

uživajući u njenoj ljepoti i miru. Svi možemo 

pomoći tako što ćemo čuvati vodu, reciklirati i ne 

bacati otpad u prirodu. Dan planete Zemlje nas 

podsjeća da je naša planeta dom kojeg moramo 

čuvati svaki dan. 

Obilježen 



Biološki mehanizmi povezanosti stresa i raka 

Kada smo izloženi stresu, naše tijelo reagira lučenjem hormona stresa 

poput kortizola i adrenalina (epinefrina). Ovi hormoni imaju važnu 

ulogu u pripremi organizma za "borbu ili bijeg" u akutnim stresnim situaci-

jama. Međutim, kada je stres hroničan i dugotrajan, konstantno povišene 

razine hormona stresa naročito epinefrina mogu narušiti normalno 

funkcionisanje organizma na više načina: oslabljuju imunološki sistem, što 

smanjuje sposobnost tijela da se bori protiv abnormalnih stanica koje mogu 

postati kancerogene, potiču upalne procese u tijelu, što stvara pogodno 

okruženje za razvoj tumora, ubrzavaju rast i širenje postojećih tumorskih 

stanica, ometaju procese popravki DNK, što povećava vjerojatnost mutaci-

ja koje mogu dovesti do raka, aktiviraju određene gene povezane s razvo-

jem raka (onkogene), potiču angiogenezu (stvaranje novih krvnih žila) koja 

opskrbljuje tumore hranjivim tvarima 

Uz tehnike upravljanja stresom, održavanje općenito zdravog životnog stila 

ključno je za smanjenje rizika od raka. Kombinacija zdravih navika s 

učinkovitim upravljanjem stresom može značajno smanjiti rizik od razvoja 

raka i poboljšati opće zdravlje. Od velike važnosti su: prehrana bogata 

voćem, povrćem i cjelovitim žitaricama, vitamin C jer blokira proizvodnju 

aktivne dehidrogenaze, ograničen unos prerađene hrane, crvenog mesa i 

alkohola, održavanje zdrave tjelesne težine, izbjegavanje pušenja i 

izloženosti duhanskom dimu, redoviti preventivni pregledi i rano otkrivan-

je. 

                                                                                                                   
mr.sc. Salkičić Sanel 

Stres je neizbježan dio svakodnevnog života, ali kada 

postane hroničan može imati ozbiljne posljedice po 

naše zdravlje, uključujući i povećan rizik od 

razvoja raka. Istraživanja sve više ukazuju na pov-

ezanost između dugotrajnog psihološkog stresa i 

nastanka i progresije različitih vrsta karcinoma. Stres 

i rak su dva povezana područja koja indirektnim inter-

akcijama dvosmjerno djeluju i utječu jedno na drugo. 

Način na koji osoba kognitivno percipira stres od ve-

like je važnosti za emocionalne i bihevioralne posljedi-

ce istog, ali i zdravstvene ishode koji mogu biti blaži 

ili teži, ovisno o tome s koliko psiholoških resursa u 

tom trenutku raspolažemo. 

Stručne Teme 



Učenici naše škole su se kvalitetno 

pretstavili na kantonalnim 

takmičenjima iz odbojke za ovu 

školsku godinu. 

Takmičenja 



Nastup Dramske sekcije naše 

škole uz pratnju prof. Alme 

Šahbegović u  Tomislavgradu,u 

kino dvorani KIC-a povodom 

22.festivala srednjoškolskog 

teatra . 

Takmičenja 



Prikazana su i dva kratka filma koje je 
pripremilo odjeljenje 3it sa profesoricom  

Almom Šabić. U toku programa uručene su 
pohvale i zahvalnice učenicima i 
profesorima za rezultate ostvarene u 
proteklom periodu. 

 

Ove godine, 9. maja u sali Bosanskog 
kulturnog centra Živinice održana je 
svečana akademija povodom Dana 
škole JU Gimnazija Živinice. Voditelji 
priredbe bili su Alema Musić i Semir 
Hodžić, a na priredbi su svoje talente 
prikazale članice horske sekcije, 
potom recitatorska, literarna, 
muzička, a kao gosti pojavili si se 
članovi  

Kulturno umjetničkog društva 
Živinice. Svoj plesni talenat pokazala 
je Ines Goletić tačkom kojom će se 

Obilježen 



Posjeta 

16.5.2025 god. naši učenici su 

posjetili Sajam kafe i čokolade u 

Tuzli, a nakon toga su učestvovali u 

kvizu znanja sa Deanom Kotigom 

gdje su pokazali zavidno opće 

znanje. 



Učenici i uposlenici JU Gimnazija Živinice na 36. 

međunarodnom sajmu knjiga i učila u Sarajevu. 

Posjeta 



Vedad  

Srabović  

Medina 

 Hodžić 

Amila 

 Ahmetović 

Elnur 

 Tursunović 

Kenan 

Džindić 

Adna 

Sarajlić 

Emina 

Smajić 

Nerma 

 Đug 

Mirha  

Husejnović 

Ponos generacije 

Učenici koji su u toku svog četverogodišnjeg 

srednjoškolskog obrazovanja ostvarili uspjeh 5,0!!! 

Iskrene čestitke učenicima i puno sreće i uspjeha 

u daljem životu i radu! 

IV1– Ahmetović Amila, Đug Nema, Husejnović 

Mirha, Sarajlić Adna, Smajić Emina, Srabović 

Vedad 

IV2– Džindić Kenan, Hodžić Medina 

IVit– Tursunović Elnur 



Treći dan Ramazanskog bajrama u JU Gimnazija 
Živinice održana je akademija povodom ovog 
velikog blagdana. Priredbu je organizovala 
Profesorica Islamske vjeronauke Lejla Omerović 
uz veliku podršku profesora muzičke kulture i 
profesorice informatike kao i ostalih kolega.  

Obilježen 

Učenici su govorili priogdne stihove te izveli tri ilahije 



Učenici JU Gimnazija Živinice su, u pratnji 
pedagogice Mirjane Mišić-Krešić i profesorica 
Suade Šljivak i Armele Koca, posjetili 
Tuzlansku Kapiju i odali počast žrtvama rata 
koji su stradali 25. maja 1995. godine 

Posjeta 



Zaštićena zona — ENKLAV Srebrenica 

 

Srebrenica je tokom rata (1992—1995) postala enklava pod opsadom, 

naseljena uglavnom Bošnjacima koji su bježali od srpskih snaga iz okolnih 

mjesta. Zbog pogoršanja humanitarne situacije i sve češćih  

napada, Srebrenica je proglašena ZAŠTIĆENOM ZONOM UN

-a. Zaštićenom zonom proglašena je 16. aprila 1993. godine 

od strane Savjeta bezbjednosti Ujedinjenih nacija, 

rezolucijom  819,9 s ciljem da se spriječi humanitarna 

katastrofa i zaštiti civilno stanovništvo. Nizozemski bataljon 

(Dutchbat) bio je raspoređen u Srebrenici od 1994. godine. 

Imali su oko 400 vojnika, lakše naoružanih, bez mandata za ofanzinvo 

djelovanje. UNPROFOR nije imao ovlaštenja da koristi silu, osim u samoodbrani 

a sa druge strane humanitarna situacija bila je teška—nestašica hrane, lijekova i 

goriva. Snage Vojske Republike Srpske (VRS) su kontinuirano napadale zonu, 

iako je bila formalno „zaštićena“. Dana 11. jula 1995., VRS zauzela je 

Srebrenicu. UN—ove trupe nisu spriječile ulazak srpskih snaga pod komandom 

Ratka Mladića 

 

DOGODIO SE GENOCID! 

Genocid u Srebrenici dogodio se u julu mjesecu 1995. godine, a 

počinitelji genocida bile su oružane snage  Republike Srpske. Najveći 

masakr dogodio se između 11. i 16. jula 1995. godine, kada su oružane 

snage Republike Srpske pod komandom generala Ratka Mladića, 

zauzele zaštićenu zonu Ujedinjenih nacija (UN) u Srebrenici. Tokom tih 

dana, mučki je ubijeno više od 8.000 bošnjačkih muškaraca i dječaka, a 

desetine hiljada žena, djece i starijih osoba su protjerani.Masakr u 

Srebrenici je kasnije međunarodno priznat kao GENOCID, uključujući 

GENOCID U SREBRENICI SE SMATRA 

NAJTEŽIM RATNIM ZLOČINOM PROTIV 

ČOVJEČANSTVA NA TLU EVROPE NAKON 

DRUGOG SVJETSKOG RATA 

TERMIN GENOCID (lat. genu = narod, ocidere = ubiti) je zločin protiv čovječnosti 



REZOLUCIJA  O GENOCIDU U SREBRENICI  

Generalna skupština UN-a je 23. maja 2024. 

godine usvojila Rezoluciju o genocidu u 

Srebrenici, kojom  se 11. jul proglašava 

Međunarodnim danom sjećanja na genocid 

počinjen u Srebrenici 1995. godine. Za ovu 

rezoluciju glasale su 84 zemlje, 19 j e bilo protiv, 

Prof.Suada Šljivak 

Haški tribunal! 

Međunarodni krivični tribunal za bivšu 

Jugoslaviju (MKSJ) poznat kao Haški 

tribunal osnovan je 1993. godine od 

strane Savjeta bezbijednosti Ujedinjenih 

nacija za teške zločine počinjene tokom 

ratova u bivšoj Jugoslaviji. Pred sudom u 

Hagu su svjedočili i optuženi glavni 

zločinci Ratko Mladić, Radovan Karadžić, 

Vujadin Popović, Ljubiša Beara, Drago 

Nikolić i drugi. 



„Da bi motivisali učenike, nastavnici moraju raditi više... 
Čini mi se da sam proteklih godina, da bih motivisala svoje 
učenike, radila i trudila se više od njih: vikendima, tokom 
odmora, prije nastave, nakon nastave... A danas, nek' ne 
samo kod nastavnika. Na kraju sam odlučila provesti malu 
anketu među učenicima četvrtih razreda u JU Gimnazija 
Živinice i vidjeti kakvi su njihovi stavovi prema fizici. Iz 
ankete sam saznala da učenici fiziku smatraju dobrom 
prilikom da razviju svoje sposobnosti za naučno 
izražavanje, i da se nastava iz fizike ne smatra teškom, 
nezahvalnom i nepravednom. Navedeni su neki osobni 
dojmovi nastavnika: razumijevanje, pravednost, iskrenost i 
poštenje, brine se o svakom učeniku, ima autoritet, ali je 
blag, pristupačan, strpljiv i tolerantan. 

Meni se pokazalo dobrim svakodnevno ocjenjivanje đaka – 
potrudim se da ih ocjenjujem poslije svake nastavne 
jedinice. Važno je da im pokažem porukom da je svako 
mišljenje vrijedno, i da nije dopušteno ismijavanje tuđeg 
stava i mišljenja. Da bih kod njih probudila interes za 
nastavu fizike, čas organizujem tako da ih potaknem na 
istraživačku radoznalost. Zbog toga ih učim da je važno 
povezivati nastavu fizike sa stvarnim životom. Ovo mi je 
bitno jer želim od đaka čuti šta su na času fizike naučili, 
nešto što mogu primijeniti u životu. I vjerujem da ocjene 
trebaju biti odraz znanja koje su djeca stekla, a ne suština 
obrazovanja. 

Na nastavnicima je da se stave u funkciju sticanja stvarnog 

Stručne Teme 



Takmičenja 

učenici i  

profesorici Almi Tulumović 

ove godine održana je Likovna 

kolonija u JU OŠ Đurđevik gdje 

je  učenica naše škole,  

Nejra Aljić, osvojila PRVO 

mjesto u kategoriji 



Na svečanoj akademiji povodom 
Dana nezavisnosti Bosne i 
Hercegovine pobjednicima su 
uručene i prigodne nagrade, knjige 
našeg književnika Edhema 
Mulabdića. 

Još jednom čestitamo Amni 

Brčaninović, Erminu 

Ibrahimoviću i Ahmedu 

Halilbašiću. 

Obilježen 

Povodom Dana maternjeg jezika JU 
Gimnazija Živinice je raspisala 
literarni konkurs na temu 
„...i najtvrđe srce zaplače. Ili ja to 
kroz ovo svoje sva tuđa srca gledam“. 
Komisija je odradila svoj dio posla i 
odredila najbolje radove. 



 

U petak, 20.6.2025. godine, u JU 

Gimnazija Živinice održana je 

svečana dodjela diploma 

maturantima i proglašenje učenika 

generacije 2021/25. godine. 

Najboljim učenicima uručeni su i 

prigodni pokloni. Ovom prilikom se 

zahvaljujemo donatorima, 

profesoru Jusufu Beridanu, BH 

protektu, DOO ZH Zola, Sarajevo 

osiguranju, Jamaha prom. 

Svim učenicima želimo puno sreće u 

daljnjem životu i radu.  



Već nekoliko godina u našoj školi radi 

klub pod nazivom IT Girls. Članice su 

djevojke koje pohađaju smjer 

informacionih tehnologija i za svoj 

životni poziv su izabrale programiranje. 

Naše djevojke razbijaju predrasude i 

pokazuju da im je itekako mjesto u 

naprednim informacionim 

tehnologijama. 

Njihov rad je primjećen, jer su već 

učestvovale na sajmovima na kojima su 

prezentirale svoje znanje. Povodom 

Dana škole pripremile su arduino 

projekat koji je izložen u prostorijama 

škole. Koordinatorica kluba IT Girls je 

profesorica Hajrija Šišić.   

Tema 



Radom, zalaganjem i strpljivošću naši su maturanti uspješno priveli 

kraju svoju posljednju  nastavnu godinu. Učenikom generacije može 

postati onaj učenik koji je imao ODLIČAN USPJEH i uzorno  vladanje na 

kraju svake školske godine, a vrednuju se i sudjelovanja i uspjesi na 

takmičenjima. Među odličnim i uzornim učenicima ističe se  

VEDAD SRABOVIĆ IV1  koji je za školsku 2024/2025. godinu proglašen 

UČENIKOM GENERACIJE. 

Uvjereni smo kako će i dalje smjelo kročiti stazom života te biti 

uspješan u nastavku svoga obrazovanja. 

Iskrene čestitke Vedadu! Sretno! 




